
Mat-
seðilin

Hósdagin 3. juni:
Gyros

Fríggjadagin 4. juni:
Kotelettir

Leygardagin 5. juni:
Ongan døgurða

Mánadagin 7. juni:
Medistarpylsur

Týsdagin 8. juni:
Fiskafrikadellir

Mikudagin 9. juni:
Hamburgarygg

***
Seinnaparts-

TILBOÐ
frá kl. 14.00:

Juniorburgari 22,00
Maxiburgari ella
Búffsandwich 30,00

Internet Sosialur

Hanna á Reynatúgvu forkvinna í
Heilafelagnum

Kolvetni: Annað útbjóðingar-
umfar av bakkastokki í august
Annað útbjóðingar-
umfar til leiting eftir
kolvetnum á føroyska
landgrunninum letur
upp 17. august í ár

OLJULEITING

Løgtingslóg um annað út-
bjóðingarumfar varð herfyri
samtykt av løgtinginum. 

Ætlanin við 2. útbjóðing-
arumfari er at skapa for-
treytir fyri framhaldandi
leitivirksemi á landgrunn-
inum. Endamálið er at kort-
leggja kolvetnistilfeingið
og harvið lýsa møguleikar-
nar fyri vinnuligari kol-
vetnisframleiðslu í
Føroyum.  

Annað útbjóðingarumfar
til leiting eftir kolvetnum á
føroyska landgrunninum
letur upp 17. august 2004.

Umsóknarfreistin er sett til
17. november 2004. Lands-
stýrismaðurin miðar eftir at
veita loyvini í januar 2005. 

Løgtingslógin um annað
útbjóðingarumfar við við-
merkingum, standardloyvi

og korti yvir útboðsøkið
eru tøk á heimasíðuni hjá
O l j u f y r i s i t i n g i n i :
www.ofs.fo, sigur Olju-
fyrisitingin. 

– nýtt skip í rutusigl-
ing millum Ísland,
Føroyar og Evropa

FARMAFLUTNINGUR
Tíðindaskriv

Vegna stóran og vaksandi
eftirspurning hevur ís-
lendska skipafelagið Sam-
skip fingið nýtt skip at
røkja rutuna millum Ísland,
Føroyar og europeiska
meginlandið. 

Nýggja skipið hevur
fingið navnið Akrafell. Tað
fer at røkja siglingina sam-
an við Skaftafelli á leiðini
Reykjavík - Reyðarfjørður
- Klaksvík - Immingham
og Rotterdam. Við hesum
hækkar felagið tænastu-
støðið munandi, bæði tá
talan er um útflutning og
innflutning í Íslandi og
Føroyum. Framyvir fara

skipini hjá Samskipum á
hesari leiðini at steðga í
hesum býum hvørja viku í
staðin fyri aðra hvørja.

Akrafell bleiv smíðað í
1997 í Rumenia og Týsk-
landi og tekur stívliga
5.100 tons av farmi og
kann flyta 435 bingjueindir.
Ferðin er 14 míl um tíman
og manningin telur 13

mans. 
Akrafell verður í Klaks-

vík fyrstu ferð 9. ella 10.
juni. Sølumaðurin hjá Sam-
skipum í Føroyum er Nicl-
as Kristiansson Niclasen.
Skrivstovan er hjá Farma-
leiðum í Klaksvík, sum av-
greiðir skipini hjá Sam-
skipum og allan flutning
fyri felagið í Føroyum.

AÐALFUNDUR
Tíðindaskriv

Heilafelagið hevði aðal-
fund tann 14. mai. Aftaná
fundin hevur nevndin skip-
að seg soleiðis: Formaður:
Hanna á Reynatúgvu,
Skálavík, næstformaður:
Óli Jacobsen, Gr. Kamb-
ansgøta 22, Tórshavn,
kassameistari: Jógvan Sof-
us Vágsheyg, undir Ryggi
3, Tórshavn, skrivari: Nap-
oleon Joensen, Maknagils-
vegur 80,  Tórshavn.
Nevndarlimur: Estur Logn-
berg, Garðsgøta 5, Argir.
Varalimir: Siborg Arge,
Oman Hoydalar 5, Hoyvík 
Marius Johansen, Dala-

vegur 37, Tórshavn.
Endamálið hjá heilafel-

agnum er at virka fyri tey,
sum eru rakt av heilaskaða.

Nærri upplýsingar um
virksemið hjá felagnum
finnast á heimasíðuni:
www.mbf.fo  hjá Meginfel-
ag teirra Brekaðu, har ein
leinkja er til Heilafelagið.
Her finst frágreiðingin um
apopleksirakt í Føroyum og
vegleiðing um møguleik-
arnar fyri at fáa hjálp frá tí
almenna, tá tørvur er á
hesum.

Limagjaldið er kr. 150
árliga fyri einstaklingar og
kr. 500 fyri stovnar v.m.
Innliming kann fara fram
hjá felagnum og nevndar-
limum, sigur Heilafelagið í
tíðindaskriv.

Samskip hækkar tænastustøðið


